
« ՀԱՅԿԱԿԱՆ ՄԻՐԳ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
 
Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածի 2-րդ մասով և 67-րդ ու 68-րդ հոդվածներով` Հայաստանի Հանրապետության կառավարությունը որոշում է.
1.   Հայաստանի Հանրապետության օրենսդրությամբ սահմանված կարգով լուծարել 100 տոկոս պետական բաժնեմաս ունեցող «Հայկական միրգ» բաց բաժնետիրական ընկերությունը (պետական գրանցման համարը` 99.130.68183, հասցեն` Արմավիրի մարզ, ք.Էջմիածին 1101, Իսի-Լե-Մուլինո  N 1/5): 
[bookmark: _GoBack]2. Պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո 15-օրյա ժամկետում ստեղծել «Հայկական միրգ» բաց բաժնետիրական ընկերության լուծարման աշխատանքներն իրականացնելու նպատակով լուծարման հանձնաժողով`  դրա կազմում ընդգրկելով՝ Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության էկոնոմիկայի նախարարության (մեկ անդամ),   Պետական գույքի կառավարման կոմիտեի (երկու անդամ` հանձնաժողովի նախագահ և անդամ-քարտուղար),   Հայաստանի Հանրապետության   պետական եկամուտների կոմիտեի (մեկ անդամ)  և Հայաստանի Հանրապետության Արմավիրի մարզպետարանի (մեկ անդամ) ներկայացուցիչներին: 
3. Հայաստանի Հանրապետության էկոնոմիկայի նախարարին` լուծարման հանձնաժողովի ստեղծումից հետո մեկամսյա ժամկետում ապահովել «Հայկական միրգ» բաց բաժնետիրական ընկերության համապատասխան փաստաթղթերի և գույքի, այդ թվում՝  դրամական միջոցների, արժեթղթերի և գույքային իրավունքների հանձնումը լուծարման հանձնաժողովին:
4. Սահմանել, որ՝
1) բաժնետիրական ընկերության պարտատերերի հետ հաշվարկներն ավարտելուց հետո պետական բաժնեմասին համապատասխան դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը.
2) բաժնետիրական ընկերության պարտատերերի պահանջները բավարարելուց հետո մնացած գույքի առկայության դեպքում անշարժ գույքը անհատույց   հանձնվում է Պետական գույքի կառավարման կոմիտեի, իսկ շարժական գույքը՝ Հայաստանի Հանրապետության էկոնոմիկայի նախարարության տնօրինությանը: 
 





















ՀԻՄՆԱՎՈՐՈՒՄ
««ՀԱՅԿԱԿԱՆ ՄԻՐԳ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

         «Հայկական միրգ» բաց բաժնետիրական ընկերությունը հիմնադրվել է 2011 թվականի նոյեմբերի 3-ին ՀՀ կառավարության N 1572-Ա որոշմամբ: Ընկերությունը ստեղծվել է Հայաստանի Հանրապետության (ՀՀ) և Գյուղատնտեսության զարգացման միջազգային հիմնադրամի (ԳԶՄՀ) միջև ստորագրված ֆինանսավորման համաձայնագրի շրջանակներում՝ իրականցնելու Գյուղական կարողությունների ստեղծման ծրագրի «Աջակցություն պտղի և ընկուզենու արտադրության հատվածին»   ենթաբաղադրիչը:
	2016 թվականից  ծրագիրը ավարտված է,    Ընկերությունը որևէ գործունեություն չի իրականացնում և եկամտի աղբյուր չունի, աշխատակազմը ազատված է աշխատանքից, բացառությամբ տնօրենի և հաշվապահի: 
Ընկերության 132136 հատ բաժնետոմսերի 100 տոկոսի սեփականատերը հանդիսանում է Հայաստանի Հանրապետությունը, որոնց կառավարման լիազորությունը վերապահված է Հայաստանի Հանրապետության էկոնոմիկայի նախարարությանը: Կանոնադրական կապիտալը կազմում է 660.7 մլն դրամ: 2019 թվականի հոկտեմբերի 1-ի դրությամբ կազմված հաշվապահական հաշվեկշռի համաձայն  ակտիվները կազմում են 81.2 մլն դրամ, ինչը հանդիսանում է հիմնական միջոցների հաշվեկշռային արժեքը, այդ թվում ք.Էջմիածին 1101, Իսի-Լե-Մուլինո  N 1/5 հասցեում գտնվող շենքը 59.0 մլն դրամ հաշվեկշռային արժեքով: Կուտակված վնասը կազմում է 591.1 մլն.դրամ, պարտավորությունները՝ 11.6 մլն դրամ, որից 7.2 մլն դրամը աշխատավարձի գծով: Ընկերության վնասը հիմնականում գոյանում է աշխատավարձի և պետական բյուջեի հանդեպ հաշվարկվող համապատասխան հարկային պարտավորություններից: Ընկերության հետագա 	գոյությունը հանգեցնում է միայն պարտավորությունների գումարների առաջացմանը և վնասի կուտակմանը, ուստի առաջարկվում է այն լուծարել: 
Ընկերության լուծարման մասին որոշումից հետո ձևավորված    լուծարային հանձնաժողովը Քաղաքացիական օրենսգրքի 67-ից 70-րդ հոդվածներով նախատեսված ընթացակարգերով համապատասխան միջոցներ կձեռնարկի ընկերության առկա պարտավորությունների մարման ուղղությամբ:

ՏԵՂԵԿԱՆՔ
«ՀԱՅԿԱԿԱՆ ՄԻՐԳ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայկական միրգ» բաց բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:



ՏԵՂԵԿԱՆՔ
«ՀԱՅԿԱԿԱՆ ՄԻՐԳ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

         «Հայկական միրգ» բաց բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջանում:


ԱՄՓՈՓԱԹԵՐԹ
«Հայկական միրգ» բաց բաժնետիրական ընկերությունը լուծարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը,
գրության ստացման ամսաթիվը, գրության համարը
	
Առարկության. առաջարկության բովանդակությունը
	
Եզրակա-
ցություն
	
Կատարված փոփոխությունները

	1
	2
	3
	4

	
ՀՀ ֆինանսների
նախարարություն

	ՀՀ ֆինանսների նախարարությունն ուսումնասիրել է «Հայկական միրգ
բաց բաժնետիրական ընկերությունը լուծարելու մասին ՀՀ կառավարութ
յան որոշման նախագիծը և հայտնում է, որ դիտողություններ և առաջարկութ
յուններ չունի:
	

	

	ՀՀ Պետական գույքի կառավարման վարչություն

	1. Նախագծի 2-րդ կետը շարադրել հետևյալ խմբագրությամբ ՝
«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝
սույն որոշումն ուժի մեջ մտնելուց հետո 15-օրյա ժամկետում ապահովել «Հայկական միրգ» բաց բաժնետիրական ընկերության լուծարման աշխատանքներն իրականացնելու նպատակով լուծարման հանձնաժողովի ստեղծումը՝ դրա կազմում ընդգրկելով՝ Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության էկոնոմիկայի նախարարության (մեկ անդամ), Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (երկու անդամ` հանձնաժողովի նախագահ և անդամ-քարտուղար), Հայաստանի Հանրապետության պետական եկամուտների կոմիտեի (մեկ անդամ) և Հայաստանի Հանրապետության Արմավիրի մարզպետարանի (մեկ անդամ) ներկայացուցիչներին»:
2. Նախագծի 3-րդ կետում «երկամսյա» բառը փոխարինել «մեկամսյա» բառով։
3. Նախագծի 4-րդ կետի 2-րդ ենթակետը շարադրել հետևյալ խմբագրությամբ՝
«2) բաժնետիրական ընկերության պարտատերերի պահանջները բավարարելուց հետո մնացած գույքի առկայության դեպքում անշարժ գույքը անհատույց հանձնվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի, իսկ շարժական գույքը՝ Հայաստանի Հանրապետության էկոնոմիկայի նախարարության տնօրինությանը»:  

	

Ընդունվել է




















Ընդունվել է



Ընդունվել է
	

	
ՀՀ արդարադատության նախարարություն

	
«Հայկական միրգ» բաց բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ ու դիտողություններ չունենք:



	







	

	Կադաստրի պետական կոմիտե
	 ««Հայկական միրգ» բաց բաժնետիրական ընկերության լուծարման մասին» ՀՀ կառավարության որոշման նախագծի վերաբերյալ առարկություններ կամ առաջարկություններ չունենք:

	
	

	Պետական եկամուտների կոմիտե
	ՀՀ պետական եկամուտների կոմիտեն քննարկել է ««Հայկական միրգ» բաց բաժնետիրական ընկերությունը լուծարելու մասին» ՀՀ կառավարության որոշման նախագիծը, ինչի կապակցությամբ հայտնում ենք, որ նախագծի վերաբերյալ առաջարկություններ չկան: 
Միաժամանակ հայտնում ենք, որ ՀՀ պետական եկամուտների կոմիտեի հարկային ծառայության տեղեկատվական բազայում առկա տվյալների համաձայն՝ «Հայկական միրգ» բաց բաժնետիրական ընկերության ՀՀ պետական բյուջեի նկատմամբ ունեցած պարտավորությունները 24.01.2020 թվականի դրությամբ կազմում են 2701628 ՀՀ դրամ, որից ապառք` 1821838 ՀՀ դրամ, տույժ` 871276 ՀՀ դրամ, տուգանք` 8513 ՀՀ դրամ:
	Ընդունվել է ի 
գիտություն, պարտքերի հարցը կլուծվի լուծարման գործընթացում:
	

	
Տարածքային կառավարման և ենթակառուցվածքների նախարարություն
	Տարածքային կառավարման և ենթակառուցվածքների նախարարությունը «Հայկական միրգ» բաց բաժնետիրական ընկերությունը լուծարելու մասին Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:
	
	





	
	  
	
	
	
	



